КОМИ РЕСПУБЛИКАСА ЮРАЛЫСЬЛӦН ИНДӦД
«Коми Республикаса Юралысьлӧн Администрация йылысь»            Коми Республикаса Юралысьлӧн 2016 во вӧльгым тӧлысь 1 лунся      130 №-а Индӧдӧ вежсьӧмъяс пыртӧм йылысь 
Шуа:
1. Пыртны «Коми Республикаса Юралысьлӧн Администрация йылысь» Коми Республикаса Юралысьлӧн 2016 во вӧльгым тӧлысь 1 лунся 130 №-а Индӧдӧ вежсьӧмъяс содтӧд серти.  
2. Тайӧ Индӧдыс вынсялӧ сійӧс кырымалан лунсянь.
Коми Республикаса Юралысь 

СОДТӦД
«Коми Республикаса Юралысьлӧн Администрация йылысь» 
Коми Республикаса Юралысьлӧн 2016 во вӧльгым тӧлысь 1 лунся
130 №-а Индӧдӧ пыртӧм
ВЕЖСЬӦМЪЯС
«Коми Республикаса Юралысьлӧн Администрация йылысь»        Коми Республикаса Юралысьлӧн 2016 во вӧльгым тӧлысь 1 лунся 130 №-а Индӧдын: 
Коми Республикаса Юралысьлӧн Администрация йылысь положениеын, мый вынсьӧдӧма Инӧдӧн (1 №-а содтӧд):
8 пунктын:
1) содтыны татшӧм сюрӧса 261 пунктув:
«261) котыртӧ да нуӧдӧ Коми Республикаын гражданскӧй служба да муниципальнӧй служба вылӧ корӧм серти удж;»;
2) содтыны татшӧм сюрӧса 271 пунктув:
«271) котыртӧ вылыс тшупӧда велӧдан организацияясса студентъяслысь Коми Республикаса олӧмӧ пӧртысь власьт системаын органъясын, Коми Республикаса мукӧд канму органын практика прӧйдитӧмсӧ;»;
3) 28 пунктувса «б» пунктув гижны тадзи:
«б) «Россия Федерацияса канму гражданскӧй службаӧ пырысь кадръясӧн веськӧдлан ӧтувъя юӧртан система» федеральнӧй канму юӧртан системалысь юӧртан ресурссӧ веськӧдлан кадръяс федеральнӧй резервӧ пыртӧм могысь Коми Республикаса Юралысьӧн вӧзйӧм йӧз йылысь тӧдмӧгъяс йӧзӧдан да пыр выльмӧдан юкӧнын;»;
4) 34 пунктув гижны тадзи:
«34) ладмӧдӧ Коми Республикаса олӧмӧ пӧртысь власьт органъяслысь да Коми Республикаын меставывса асвеськӧдлан органъяслысь культура, дзоньвидзалун видзан, велӧдан, социальнӧя могмӧдан юкӧнын организацияясӧн услугаяс сетан условиеяслысь ногтуйсӧ асшодйӧн донъялӧмсӧ нуӧдан да татшӧм донъялӧмлӧн бӧртасъяс серти аддзӧм тырмытӧмторъяс бырӧдан удж котыртӧм серти уджсӧ;»;
5) 83 пунктулын «уджсикасын содтӧд тӧдӧмлун сетӧм» кывъяс бӧрын содтыны «да уджсикасын сӧвмӧм серти мукӧд мероприятие» кывъяс.
